
Inatsisartut suleriaasiat naapertorlugu apeqqutigisannut qujanaq. Apeqqut 4-mut 
atatillugu Ineqarnermut Attaveqarnermullu Naalakkersuisoqarfimmit aammalu apeqqut 
3-mut atatillugu Nunanut Allanut Nukissiuuteqarnermullu Naalakkersuisoqarfimmit 
akissutinik pissarsisoqarpoq. 

1. Nunatsinni covid-19-imut maleruagassat Danmarkimiit suliartortunit 
malinneqarneq ajortut Naalakkersuisut nalunngilaat? 

Akissut: Danmarkimit tikittunik nunatsinni COVID-19 pillugu najoqqutarisassanik 
malinninngitsoqarsimallunilu malinninngitsoqarsinnaasoq Naalakkersuisut 
eqqumaffigaat. Inerteqqutit pinnagit taamaallaat kaammattuuteqartoqaannikuuvoq, 
taamaattumillu najoqqutarisassat malinnissaat innuttaasup nammineq 
akisussaaffigalugu. Tusagassiortunik katersuutitsinerni najoqqutarisassat 
malinneqarnissaat arlaleriarluni kaammattuutigineqartarpoq. 

Najoqq utarisassat kaam m attu utaan naam m ata najoqq utarisassat 
malinneqarsimanngikkaangata kinguneqartitsinissamut periarfissaqarsimanngilaq. 

Taamaattumik timmisartumik ilaasunut nunamut isernermi killilersuutinik imalimmik 
nalunaarummik nutaamik Naalakkersuisut atuutsitsilerput. lIaasut Kalaallit Nunaannut 
timmisartumik tikinnermik kingorna angerlarsimaannassasut inunnillu allanik 
peqateqannginnissaat nalunaarummi allassimavoq (Inuit inoqutigisat 
ilaatinneqanngillat). 

Killilersuutit, inerteqqutit inassutillu ulloq 6. juli 2020 ilanngullugu atuutissapput. 

2. Suliartortut Danmarkimiit tikikkaagamik ingerlaannarlutik 
aqagukkulluunniit suliartortarput, sooq taakkununnga ullut garantæne
qarfiusussat atuutsinneqarneq ajorpat? 

Akissut: Nunatta avataaniit timmisartukkut Kalaallit Nunaannut angalanermi 
piumasaqaatit pillugit Namminersorlutik Oqartussat nalunaarutaanni nr. 20, 17. juni 
2020-meersumi (nikeriarfik 1) § 3 naapertorlugu nalunaarummi aalajangersakkat ilaat 
tamarmilluunniit inunnut inuiaqatigiinnut pingaarutilimmik sulialinnut 
atuutsinneqassanngitsut aalajangerneqarsinnaavoq. 

Taamaalilluni inuiaqatigiinni atuuffiit ilaanni pingaarutilinnik suliaqarfiusuni 
suliartornissaq pisariaqartoq nalilerneqarpoq. Atuuffiit inuiaqatigiinnut pingaarutillit ilaasa 
ilaatinnginnissaat pillugu aalajangernermut atatillugu nunatsinni nakorsaaneq 
atugassarititaasut immikkut ittut tikinnerup kingorna ingerlaannartumik sulilernermi 
atuuttussat pillugit ilitsersuissaaq. 

3. Covid-19-imut tunngatillugu maleruagassatigut eqqiluisaarnissaq 
errortukulanissaq innuttaasunut tamanut sakkortuumik 
piumasarineqarpoq, kisianni nunaqarfinni tamanna 
naammassiuminaatsorujussuuvoq, taamaammat Naalakkersuisut 
pilersaaruteqarpat Nunaqarfinni eqqiluisaarnissamut periarfissat 
pitsaanerulissinniarlugit? 

Nunanut Allanut Nukissiuuteqarnermullu Naalakkersuisoqarfimmi nukissiuuteqarnermut 
immikkoortortaq Nukissiorfinnut ilanngussassanik pissarsiniarpoq, tassanngaanniillu 
paasissutissiissutigineqarpoq: 

"Nuna tamakkerlugu illoqarfinni nunaqarfinnilu imermik pilersuinermik qulakkeerinissaq 
Nukkiorfinnit assut pingaartinneqarpoq. 

Nukissiorfiit pingaarnersiuinermi politikkeqarput, tassani makku atuullutik: 

1. Innuttaasut pingaarnersiuinermi salliutinneqassapput 
2. Tulliupput illut sullissiviit uffarfillit errorsivillillu 
3. Kiisalu aalisakkanik tunisassiorfiit kiisalu suliffissuit allat imermik atuiffiusut 

Tamanna isumaqarpoq imeq najooqqagassaq annikillippat aalisakkanik suliffissuarnut 
pilersuineq siulliullugu unitsinneqassaaq, tulliullutik illut sullissiviit, tamannalu 
qaqutigoortorujussuuvoq aammalu pisuni immikkut illuinnartuni innuttaasut 
killilersuiffigineqartarput. 

Pilersuisutut ingerlatseqatigiiffittut akisussaaffitsik Nukissiorfiit assorsuaq pingaartippaat 
aammalu nunatsinni imermik pilersuinermik pitsanngorsaajuarneq tulluusimaarutigalugu. 
Nukissiorfiit najukkani tamani piginnaaneqarluartunik sulisoqarput aammalu 
ajornartorsiutit pilertortumik aaqqiiviginissaannut piareersimallutik. Soorunami 
unammilligassaqarpoq immikkut illuinnartunik, najukkanili amerlanerpaani erngup 
innuttaasunit suliffeqarfinnillu atorneqarsinnaasup annertussusia annertunerpaaffilerlugu 
killilersorneqanngilaq." 

4. Nunaqarfinni ullumikkut suli iIIut sulliveqarlersimanngitsuni qaqugu 
sanaartorneq kommunit peqatigalugit aallartissava? 

Akissut: Ineqarnermut Attaveqatigiinnermullu Naalakkersuisoqarfimmit 
paasissutissiissutigineqarpoq: "Nunaqarfinni Isorliunerusunilu in issialiornerm i 
periusissatut pilersaarut 1. januar 201?-imi tamatumunnga aningaasaliissutit atasut 
ilanngullugit kommuninut tunniunneqarpoq. Aningaasaliissutit kommunit inissialiornermi 
periusissatut pilersaarummut atussavaat, tamatumani kommunit tamarmik immikkut 
kommunini illuliassanut, illunut sullissivinnutlillunut tamanut sullissiviusunut imaluunniit 
illunut sanaqataaffiusunut aningaasanik pingaarnersiuissallutik. Taamaalilluni 
najugaqarfinni pisariaqartitsisoqartillugu illunik sullissiviliortoqarnissaata 
qulakkeernissaa kommunit tamarmik immikkut namminneq isumagisassaraat." 

5. Nunaqarfinni eqqiluisaarnissakkut ajornartorsiuterpassuit 
aningorniarlugit Naalakkersuisut kommunit peqatigalugit qanoq 
iliuuseqarniarpat ? 

Akissut: IlIersuutinik atuinissaq eqqiluisaarnissarlu pillugit kommunit sulisuinut 
pikkorissartitsinernik Peqqinnissaqarfik neqerooruteqartarpoq. 

